
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ  ՀՈՒԼԻՍԻ 7-Ի N937-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	Հայաստանի Հանրապետության էկոնոմիկայի նախարարություն, 16.01.2013թ.
381-13

(01/10.1.2/114-13)
	Առաջարկություններ չկան:
	
	

	2.
	Հայաստանի Հանրապետության ֆինանսների նախարարություն,
07.02.2013թ.

1301-13

(1/6.2-5/1371-13)
	1. Նախագծի 1-ին կետի 1-ին ենթակետով առաջարկվում է Հայաստանի Հան​րա​պե​տու​թյան կառավարության 2011 թվականի հուլիսի 7-ի «Հար​կա​յին հաշիվների վերաբերյալ տեղե​կանքը հարկային մարմիններին ներկայացնելու կարգը սահ​մանելու մասին» թիվ 937-Ն որոշմամբ հաստատված կարգում (բացառությամբ կարգի 5-րդ կետի 2-րդ, 4-8-րդ ենթա​կե​տերի, 6-րդ, 7-րդ և 10-րդ կետերի) «հաշվետու ժամանակաշրջան» բառերը` համապա​տաս​խան հոլովաձևերով, փոխարինել «եռամսյակ» բառով՝ համապատասխան հոլո​վա​ձևե​րով:

Վերոգրյալի կապակցությամբ հայտնում ենք, որ`

1) կարգի 3-րդ կետում առաջարկվող փոփոխությունը համարում ենք ոչ նպա​տա​կա​հար​մար` հաշվի առնելով այն, որ ավելացված արժեքի հարկի գծով հաշվանցումները կարող են կատարվել ինչպես եռամսյակի, այնպես էլ ամսվա համար ներկայացվող ավե​լաց​ված արժեքի հարկի հաշվարկներով (առաջարկության ընդունման պարագայում կստացվի, որ ավելացված արժեքի հարկի գծով հաշվանցումները կատարվում են միայն եռամս​յակի համար ներկայացվող ավելացված արժեքի հարկի հաշվարկներով),


	Ընդունվել է 
	 Կարգի 17-րդ կետում կատարվել է համապատասխան լրացում՝ կարգավորելու համար ամսական ԱԱՀ վճարողների կողմից հաշվանցումների կատարման հարցը:

	
	
	2) կարգի 5-րդ կետի 3-րդ ենթակետում առաջարկվող փոփոխությունը անհրաժեշտ է կատա​​րել նույն կետի 6-րդ ենթակետում կատարվող փոփոխության տրամաբանությամբ, հակա​ռակ պարագայում կստացվի, որ մինչև 2012 թվականի դեկտեմբերի 31-ը ընկած ժամա​​նա​կահատվածին վերաբերող` նախորդ ամիսների համար հարկային մարմիններին ներ​կա​յաց​ված տեղեկանքներում ներառված տեղեկությունները կարող են ներառվել նաև 2013 թվա​կանի հունվարի 1-ից հետո սկսվող ժամանակահատվածին վերաբերող` ընթացիկ եռամս​յակի համար հարկային մարմին ներկայացվող տեղեկանքում,


	Ընդունվել է
	Կարգի 5-րդ կետի 3-րդ և 6-րդ ենթակետերից հանվել են «հաշվետու» բառերը

	
	
	3) կարգի 17-րդ կետում առաջարկվող` երկրորդ փոփոխությունը կատարելու պարա​գա​յում պարզ չի լինի, թե երբ են ամսա​կան ավելացված արժեքի հարկ վճարող համարվող անձինք իրավունք ստանում` կատարելու ավելացված արժեքի հարկի գծով հաշվանցումներ այն դեպքերում, երբ նրանց կողմից հարկային հաշիվների վերաբերյալ տեղեկանքը հար​կա​յին մարմին է ներկայացվում եռամսյակին հաջորդող ամսվա 20-ից հետո:
	Ընդունվել է
	Նախագծում կատարվել է համապատասխան լրացում

	
	
	2. Միաժամանակ, կարծում ենք, որ անհրաժեշտ է քննարկել կարգի 5-րդ կետի 7-րդ ենթա​կետում փոփոխություններ և (կամ) լրացումներ կատարելու նպատակահարմարության հարցը` հաշվի առնելով այն, որ «Ավելացված արժեքի հարկի մասին» Հայաստանի Հան​րա​պե​տության օրենքի 20-րդ հոդվածի համաձայն, հարկային հաշիվների վերաբերյալ սահ​ման​ված կարգով տեղեկություններ ներկայացնելու պահանջը սահմանված է ոչ թե ավե​լաց​ված արժեքի հարկի վճարման պարտավորություն կրող բոլոր անձանց, այլ միայն անհատ ձեռ​նարկատեր չհանդիսացող ֆիզիկական անձանց մասով:
	ՉԻ ընդունվել, քանի որ կետում խոսք է գնում օրենքի պահանջների խախտմամբ դուրս գրման դեպքերի մասին
	Կարգում փոփոխություն չի կատարվել

	
	
	3. Նախագծի 1-ին կետի 5-րդ ենթակետի կապակցությամբ, առաջարկում ենք կարգի 10-րդ կետում «հաշվետուին հաջորդող ժամանակաշրջանի» բառերը փոխարինել ոչ թե «եռամս​յակին հաջորդող եռամսյակի», այլ «եռամսյակին հաջորդող որևէ եռամսյակի» բառե​​րով` սահմանելով, որ եռամսյակի ընթացքում ձեռք բերած ապրանքների և ստացված ծառա​​յությունների գծով ստացված այն հարկային հաշիվ​ները, որոնք ստացվել են տեղե​կանքի ներկայացումից հետո կամ չեն ներառվել տվյալ եռամսյակի տեղեկանքում, ներառ​վում են եռամսյակին հաջորդող որևէ եռամսյակի համար ներկայացվող տեղեկանքում:

	Ընդունվել է
	Նախագծում  կատարվել է խմբագրական փոփոխություն

	3.
	Հայաստանի Հանրապետության Արդարադատության նախարարություն, 19.03.2013թ.

3031-13 

(01/1506-13)
	     1. Նախագծի 1-ին կետի 1-ին ենթակետում «բառերով» բառն անհրաժեշտ է փոխարինել «բառով» բառով,  2-րդ ենթակետի «բ» պարբերությունում և 1-ին կետի     4-րդ ենթակետում «բառերը» բառն անհրաժեշտ է փոխարինել «բառը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի    36-րդ հոդվածի պահանջները:


	Ընդունվել է
	Նախագծում կատարվել է համապատասխան փոփոխություն

	
	
	     2.Նախագծի 1-ին կետի 6-րդ հավելվածում «ամսեկան» բառն անհրաժեշտ է փոխարինել «ամսական» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
	Ընդունվել է
	Նախագծում կատարվել է համապատասխան փոփոխություն

	
	
	     3. Նախագծի 2-րդ կետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:

	Ընդունվել է
	Որոշումն ուժի մեջ է մտնում հրապարակման օրվան հաջորդող տասներորդ օրը

